
TEXT A: Tere atu ki runga i te motu (Trip to the motu)

[ toku meangiti‘anga, e ‘anga‘anga matau na toku ngutu‘are tangata i te tere atu ki runga i te
motu i te au ‘openga ‘epetoma no teta‘i tuatau no‘ono‘o‘anga metua ki te tamariki.

Te ma‘ata’anga o te taime e aru mai ana teta'i au kopu tangata i to matou tere ki runga i te
motu. [ teta'i au Varaire me tere te ‘api‘i, ka aere mai toku metua tane ka tiki iaku i te ‘api‘i no
te oki ‘anga atu ki te kainga i te tauturu i toku ngutu‘are tangata i te ‘akapapa i to matou tere.

Ka ‘akapapa toku metua vaine i teta‘i kaka'u tiéni, kakau moe, ptté, moenga, punu kai,
apinga ta‘anga‘anga i roto i te pia tunu kai e te vai atura. Ka ‘akapapa toku metua tane i to
matou poti, pénitini, apinga tautai, matipi mama‘ata, pakete, kapu vai ei pai no matou e teta'i
au ‘apinga rikiriki.

Me papa matou kua ‘akaruke matou i te ‘enua mei te ora 4 i te a‘ia‘i. E tuketuke te au motu e
moe ana matou ki runga. E moe ana matou ki runga ia Papau, Mangere Atupaka,

Akaiami, Motikitiu e i teta‘i taime ki runga ia Tekopua. Ka pou rai ia matou te ‘apa ora ki te
ta'i ora i te tutere ‘anga atu ki runga i te motu. E ta'i o matou p6 moe ki runga i te motu, me
a‘ia‘l Ma‘anakai, kua oki matou ki te ‘enua.

E mataora ana au i te aere ki runga i te motu i te au ‘openga ‘epetoma. E reka ana au i te pa‘
tai, tunutunu unga, no‘ono’o ki te pae i te a'i, ruku ki raro i te au kaoa manea, kaikai e te
no‘ono’o ki te pae i toku ngutu‘are tangata i te pae tai.

Varevare ‘ua atu au e ka rauka ‘iaku i te oki ki muri, i toku tuatau e meangiti ra, no‘ono‘o
kapiti ei ki toku nga metua e toku tungane.



TEXT B: Pakoti réuru (Hair cutting)

Glossed vocabulary
makavekave‘ia braided/plaited hair
makave braid/plait of hair

E ‘akono‘anga na te Kuki ‘Airani te pakoti rouru o te tamariki tamaroa. Ka ‘akatupu‘ia tona
rouru mei tona ‘anau‘anga mai.

Me ma‘atama‘ata teta’i tama'‘iti e kare tona rouru i pakoti‘ia, ka rave'ia teta'i ‘akono‘anga
ma‘ata no te ‘akangateitei i tona pakoti‘anga rouru mua, e ‘i aia e tomo nei ki roto i teta'i
tiranga ‘ou i roto i tona ora‘anga. Ka pati‘ia te au kopu tangata e te taeake, kia piri mai ki téia
‘akakoro‘anga.

[ te ra e rave'ia ei te pakoti‘anga rouru, ka makavekave'ia te rouru, e ‘okota’i makave na te au
tangata tatakita‘i tei pati‘ia ki te ‘akakoro’anga. Ka rave te ‘orometua i te pure ‘akamata.

Na teta‘i tangata ma‘ata i roto i te kopt tangata e ‘akamata i te pakoti, i reira, ka aru mai te au
tangata toe tei pati‘ia e pou ua atu te makave rouru. I mua ake te reira tangata ka pakoti

ei i tana makave, ka ‘0ronga aia i teta‘i apinga aro‘a ki te tama'‘iti. Me oti tana makave i te
pakoti kua apai aia i te makave ei akama‘ara’anga nana i te reira tama'‘iti.

Me pou te au makave i te pakoti, ka aere mai teta'i tangata ka pakoti ‘akamanea i tona rouru.
Me oti te pakoti ‘akamanea, ka ‘akano‘oia te tama'iti ki tona kaingakai, ka rave‘ia te pure e oti
kua ‘akamata te kaikai. Ko te tuatau téia ka ‘akameitaki te nga metua i te au tangata tei pati‘ia
ki te ‘akakoro‘anga e ko te tuatau katoa téia no te ‘akakite i teta‘i au tuatua no runga i te
tama'iti. | muri ake i te kaikai e te au va‘a tuatua, ka rave mai te orometua i teta‘i pure ‘akaoti.

TEXT C: ‘Akatangi‘anga mei te ngakau (Strumming the heartstrings)

Glossed vocabulary
ngo‘ie easy
patene per cent

